
				এই পৃষ্ঠাটোৰ বৈধকৰণ হৈছে
৪৫
খটাসুৰ বধ





গজি আছে গাছ বন শবীব উপৰে।

কোন তই বুলি পুছিলন্ত নৃপবৰে॥

ভয়ঙ্কৰ সৰ্পৰ আকাৰ আছা ধৰি।

চাৰি ভাই খালি তই জানো নিষ্ট কৰি॥১৪৮

কিবা দেৱতাৰ মায়া আতি ভয়ঙ্কৰ।

কোন তই বুলি মাতিলেক অজগৰ॥

নৃপতি বোলয় মই ধৰ্ম্মৰ তনয়।

যুধিষ্ঠিৰ নাম মোৰ জগতে জানয়॥১৪৯

কৌৰবে পাশাত জিনি পঠাইলা বনক।

কহিলো তোমাত মই কথা স্বৰূপক॥

অজগৰে বোলে যদি ধৰ্ম্মৰ তনয়।

চাৰি গোট শ্লোক কথা পুছিবোহো মই॥১৫০

সংক্ষেপ কৰিয়া কহা কোনবা বহল।

কোনবা উচ্চতা আছে কহিয়ো সকল॥

বেগৱন্ত কোন জন কহা মহাবল।

সবাত কৰিয়া বৰ কোনবা অচল॥১৫১

কহিয়োক এহি চাৰি শ্লোকৰ কাৰণ।

কহিলে প্ৰত্যয় হয় তোমাৰ বচন॥

যুধিষ্ঠিৰে বোলে মই কহিবো সকল।

সবাত কৰিয়া জান পৃথিবী বহল॥১৫২

উচ্চতা সবাত কৰি আকাশ হোৱয়।

তাহাৰ উচ্চতা আৰো ধৰ্ম্ম বুলি কয়॥

